
	1


	ՀՀ արդարադատության նախարարություն 22.10.2012թ. N

01/6565-12
	1. Որոշման նախագիծը /այսուհետ՝ նախագիծ/ չի համապատասխանում  Հայաստանի  Հանրապետության  Սահմանադրությանը: Այսպես՝ նախագծով հաստատվող կարգի /այսուհետ՝ կարգ/ 5-րդ կետը հակասում է ՀՀ Սահմանադրության 83.5-րդ հոդվածի 2-րդ կետի պահանջներին, որոնց համաձայն՝ բացառապես ՀՀ օրենքներով են սահմանվում ֆիզիկական և իրավաբանական անձանց պարտականությունները, հետևաբար ՀՀ կառավարության որոշմամբ չեն կարող պարտականություններ սահմանվել պետական ոչ առևտրային կազմակերպությունների համար:
	Ընդունվել է:
	Խնդրո առարկա կետը վերախմբագրվել է:

	
	
	       Բացի այդ, կարգի 5-րդ կետի համաձայն՝ պետական ոչ առևտրային կազմակերպությունների կողմից պետական բյուջեից տրված հատկացումներով իրականացված բնապահպանական ծրագրերի ավարտական հաշվետվությունների մեկ օրինակն անվճար մեկամսյա ժամկետում թղթային և էլեկտրոնային կրիչներով տրամադրվում է նախարարությանը: Այս առումով կարգավորված չեն այն դեպքերը, երբ վերոնշյալ հաշվետվությունները չեն ներկայացվում կամ նշված ժամկետից ուշ են ներկայացվում: Այդ կապակցությամբ անհրաժեշտ է  նկատի ունենալ «Իրավական ակտերի մասին» ՀՀ օրենքի 45-րդ հոդվածի 3-րդ մասի պահանջները, որոնց համաձայն՝ նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն:
	Ընդունվել է:
	Խնդրո առարկա կետը վերախմբագրվել է:

	
	
	       2. Նախագծում իրավական այլ ակտերի նորմերի անհարկի կրկնություններ առկա 
	
	

	
	
	  3. Նախագծում անհրաժեշտ բոլոր հարցերը կարգավորված են:  
	
	

	
	
	4.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

	
	

	
	
	  5. Օրենսդրական տեխնիկայի կանոնները մասամբ պահպանված չեն: Այսպես՝ 
           1/ կարգի վերնագրում անհրաժեշտ է «հաշվին» բառից հետո լրացնել «իրականացվող» բառը՝ նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի պահանջները:
	Ընդունվել է:
	Խնդրո առարկա վերնագիրը վերախմբագրվել է:

	
	
	           2/ Կարգի 1-ին կետում անհրաժեշտ է «սահմանվում է» բառերը փոխարինել «կարգավորվում են» բառերով, իսկ «կարգը» բառը՝ «կարգի հետ կապված հարաբերությունները» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:
	Ընդունվել է:
	Խնդրո առարկա կետը վերախմբագրվել է:

	
	
	6. Նախագիծն անհրաժեշտ է համապատասխանեցնել սույն եզրակացության 1-ին և 5-րդ կետերին:
	Ընդունվել է:
	Խնդրո առարկա կետերը վերախմբագրվել են` համապատասխանեց-նելով եզրակացության պահանջներին:

	2.


	Հայաստանի Հանրապետության  էկոնոմիկայի նախարարություն 12.09.2012թ., №  01/13.3/4722-12 գրություն
	Առաջարկություններ չկան:


	
	

	3.
	Հայաստանի Հանրապետության  գյուղատնտեսության նախարարություն 11.09.2012թ., №  ՍԿ/03.3/4678-12 գրություն
	Առաջարկություններ չկան:


	
	

	4.
	Հայաստանի Հանրապետության  ֆինանսների նախարարություն 19.09.2012թ., №  01/4.5-2/12104-12 գրություն
	Նախագծին կից ներկայացված կարգի 2-րդ կետում անհրաժեշտ է հստակեցնել բնապահպանական ծրագրերի արդյունքներ բնութագրող տեղեկատվության ստեղծման և պահպանման ֆինանսավորման աղբյուրները` դիտարկելով, որ նշված միջոցառումը պետք է իրականացվի ՀՀ պետական բյուջեից ՀՀ բնապահպանության նախարարությանը հատկացվող պահպանման ծախսերի հաշվին
	Ընդունվել է:
	Խնդրո առարկա կետը վերախմբագրվել է:

	
	
	Բացի այդ, Նախագծի «III. Բնապահպանական ծրագրերի արդյունքները բնութագրող տեղեկատվության տրամադրումը» բաժնով կարգավորվում է միայն պետական կառավարման և տեղական ինքնակառավարման մարմիններին բնապահպանական ծրագրերի արդյունքները բնութագրող տեղեկատվության տրամադրման կարգը, իսկ իրավաբանական և ֆիզիկական անձանց տեղեկատվության տրամադրման առումով, նույն բաժնի 10-րդ կետով ընդամենը նշվում է, որ այն կիրականացվի ՀՀ օրենսդրությամբ սահմանված կարգով: Հետևաբար անհրաժեշտ է հստակեցնել նաև իրավաբանական և ֆիզիկական անձանց կողմից պահանջվող տեղեկատվության տրամադրման կարգը:
	Ընդունվել է:
	Խնդրո առարկա կետը վերախմբագրվել է:

	
	
	Միաժամանակ նկատի ունենալով որ Նախագծի ներկայացման իրավական հիմք հանդիսացող ՀՀ կառավարության 20.05.2011թ. N19 արձանագրային որոշմամբ (այսուհետ` Որոշում) հաստատված ծրագրի 4-րդ կետով <<Բյուջետային ֆինանսավորման հաշվին իրականացվող բնապահպանական ծրագրերի արդյունքների հետծրագրային գնահատման (մոնիտորինգի) կարգը հաստատելու մասին>> ՀՀ կառավարության որոշման նախագիծը նախատեսվում է ՀՀ կառավարության քննարկմանը ներկայացնել նույն ժամանակահատվածում (2012թ. 4-րդ եռամսյակ), որը համարվում է Որոշման 5-րդ կետով սահմանված միջոցառման ուղղակի շարունակություն, ուստի գտնում ենք նպատակահարմար Նախագիծը շրջանառության մեջ դնել Որոշման 4-րդ կետով սահմանված ՀՀ կառավարության որոշման նախագծի հետ համատեղ:
	ՉԻ ընդունվել:
	Քանի որ խնդրո առարկա նախագծերը միաժամանակ քննարկելու պահանջն այնքան էլ պատճառաբանված չէ:

	5. 
	ՀՀ  տարածքային կառավարման նախարարության ջրային տնտեսության պետական կոմիտե 07.09.2012թ. № 01/106/1949-12
	Ի պատասխան Ձեր 05.09.2012թ. N1/01/11434-12 գրության, <<Բյուջետային ֆինանսավորման հաշվին իրականացվող բնապահպանական ծրագրերի արդյունքները բնութագրող տեղեկատվության հավաքագրման, կուտակման, պահպանման և տրամադրման կարգը հաստատելու մասին>> ՀՀ կառավարության որոշման նախագծի մասով անհրաժեշտ է հստակեցնել, թե կարգի դրույթները որ բնապահպանական ծրագրերի վրա են տարածվում, քանի որ  հանրապետությունում ջրային տնտեսության ոլորտում ևս իրականացվում են ՀՀ պետական բյուջեից ֆինանսավորվող բնապահպանական ուղղվածություն ունեցող ծրագրեր, որոնց արդյունքները բնութագրող տեղեկատվությունը պահպանվում է համակարգի կազմակերպություններում (մասնավորապես` “Սևանա լճի բնապահպանական ծրագիր”` ուղղված Գավառ, Վարդենիս և Մարտունի քաղաքների կոյուղու կոլեկտորների և կեղտաջրերի մաքրման կայանների կառուցմանը, «Աբու-Դաբիի Զարգացման հիմնադրամի աջակցությամբ իրականացվող Արփա-Սևան թունելի հիմնանորոգում» վարկային ծրագիր և նմանատիպ այլ ծրագրեր):
	Չի ընդունվել:


	Կարգի հիմնական նպատակն է ներդնել բյուջետային ֆինանսա​վորման հաշվին իրականացվող բնապահպանական ծրագրերի արդյունքները բնութագրող տեղեկա​տվության  հավաքա​գրման, կուտակ​ման, պահպանման և հետագա օգտագործման համակարգ, այն մատչելի և հասա​նելի դարձնելով բոլոր սպառողների համար: Այդ նկատառումներից ելնելով կարգի 5-րդ կետի դրույթներին համապատասխան <<Սևանա լճի բնապահպանական ծրագրի>> ավարտական հաշվետվության մեկ օրինակն անվճար պետք է տրամադրվի ՀՀ բնապահպանության նախարարությանը: 

	6.
	Հայաստանի Հանրապետության էներգետիկայի և բնական պաշարների նախարարություն

	1. Առաջարկում ենք նախագծի 6-րդ կետում «աշխատակազմի բնապահպանական ռազմավարական ծրագրերի և մոնթորինգի վարչությունում» բառերը փոխարինել «աշխատակազմում» բառով, քանի որ ժամանակի ընթացքում ՀՀ բնապահպանության նախարարության կառուցվածքը կարող է փոխվել և Բնապահպանական ռազմավարական ծրագրերի և մոնթորինգի վարչության փոխարեն բնապահպանական ծրագրերի տեղեկատվական ֆոնդի նյութերն ու տվյալները պահվեն նախարարության մեկ այլ ստորաբաժանումում:
	Ընդունվել է:
	Խնդրո առարկա կետը վերախմբագրվել է:

	
	
	2. Գտնում ենք նպատակահարմար նախագծի 12-րդ կետի 1)-ին ենթակետը հանել նախագծից, քանի որ պետական կառավարման և տեղական ինքնակառավարման մարմիններն իրավասու են սահմանված կարգով ստանալու, ծանոթանալու և/կամ տնօրինելու պետական գաղտնիք պարունակող տեղեկատվությանը:
	Ընդունվել է:
	Խնդրո առարկա ենթակետը նախագծից հանվել է:

	
	
	3. Նախագծի 12-րդ կետի 5)-րդ ենթակետն անհասկանալի է: Պետական կառավարման և տեղական ինքնակառավարման մարմինների կողմից պահանջվող տեղեկատվությունը չի կարող պարունակել տվյալների ձեռքբերման անհրաժեշտություն ուստի և լրացուցիչ աշխատանքների և ծախuերի իրականացում, քանի որ ըստ նախագծի 9-րդ կետի այդ տեղեկատվությունը արդեն իսկ պահվում է Բնապահպանական ծրագրերի տեղեկատվական ֆոնդում: Առաջարկում ենք հավելվածի 12-րդ կետի 5)-րդ ենթակետն հանել նախագծից:
	Ընդունվել է:
	Խնդրո առարկա ենթակետը նախագծից հանվել է:

	
	
	4. Նախագծի 12-րդ կետին հաջորդող կետը համարակալել 13 թվանշանով և այդ կետի երկրորդ նախադասության մեջ «էլեկտրոնային փոստի» բառերից հետո լրացնել «և/կամ էլեկտրոնային կրիչի» բառերով, նկատի ունենալով այն հանգամանքը, որ հնարավոր են այնպիսի դեպքեր, երբ էլեկտրոնային ֆայլերի մեծ ծավալի պատճառով դրանք չեն կարող տրամադրվել էկեկտրոնային փոստի միջոցով:
	Ընդունվել է:
	Խնդրո առարկա կետը վերախմբագրվել է:


